
burdindenda

- Nolako ibilbidea izan
duzu futbolean??

3. mailan Anaitasuna Ikas-
tolako taldearekin hasi nin-
tzen Jokin Uriarte entrena-
tzaile zela. Talde horretan
5. mailara arte egon nintzen
eta tarte horretan Aitor Lan-
da hasi zen entrenatzaile
bezala. Ikusita Ermuan ez
zegoela emakumeen talde-
rik, Eibarko emakumeen fut-
bol eskolan hasi nintzen 6.
mailan. Hainbat entrena-
tzaile zeuden: Ainhoa La-
rruskain, Maitane Basterra,
Irune Jimenez eta Andrea
Cedeño. DBH-ko  1. mailan
Urki taldean hasi nintzen
eta urte horretan Athletic-
eko teknifikazio taldean ha-
si nintzen, baina ez nuen

denboraldi guztiaz gozatu
meniskoa apurtu nuelako.
Aurten Athleticek sortutako
emakumeen lehenengo tal-
de infantilean nago.
- Entrenatzaileen inguruan
zer esango zenuke?

Egia esateko eduki ditu-
dan entrenatzaile guztiekin
harreman eta giro ona izan
dut, baina bat esatekotan
Ainhoa Larruskain “Larrus”
aipatuko nuke.
- Familia zein lagunen
laguntasuna eta berotasu-
na nabaria izan da?

Lagunen partetik laguntza
handia jaso izan dut, baina
gehien lagundu eta anima-
tzen didan pertsona nire
ama da, partida guztietara
eramaten nauen pertsona
delako, nahiz eta ez duen
futbola gustuko! (barreak)
- Euskadiko selekzioarekin
ibilia zara. Esperientzia
nolakoa izan da? 
Euskadiko selekzioarekin
sub-12 txapelketa estatale-
an parte hartu nuen

Almerian. Lehenengo aldia
zen etxetik kanpo egunak
pasatzen nituela futbol
talde batekin eta oso espe-
rientzia polita eta erakarga-
rria izan zen. Lagun oso
onak egin nituen eta horie-
tatik asko nire gaur egungo
taldean aritzen dira.
Txapelketa irabazi ez bage-
nuen ere, oso txapelketa
ona egin genuen 3. postua
lortuta Extremaduraren
aurka galdu eta gero.
- Errepikatzeko modukoa? 

Bai, gainera aurten Caste-
llonen egon naiz gure talde-
arekin eta hemen bai irabaz-
le atera gara. Kasu honetan
finala talde euskaldun baten
aurka jokatu genuen, Osasu-
na. Oso final bizia eta gogo-
rra izan zen eta 3-2 irabazi
genuen.

- Athletic-en entrenamen-
duak gogorrak dira?
Entrenamenduak gogorrago-
ak dira eta maila fisiko han-
diagoa eskatzen dute, baina
aurten Athletic-en ikasten
ari naizena oso ona izango
da, etorkizunean lehenengo
mailara igotzea nahi badut.
Astean hiru egunetan entre-
natzen dut, baina gogorren
egiten zaidana da autobuse-
an hainbeste ordu egotea.
- Zure bizitzako momentu
onen bat gogoan duzu?

Momentu on asko ditut,
baina bat aipatzekotan, Cas-
telloko esperientziarekin
geratzen naiz. Maila handiko
taldeak garaitu genituen gu-
re lan eta ahaleginarekin,
eta irabazle bueltatu ginen
Euskal Herrira.

Amaia Arginzoniz

MMaarraa  GGaannddiiaaggaa  AAjjaa,,   EErrmmuukkoo  lleehhooiiaa
Mara Gandiagak 14 urte ditu eta Athletic Club
futbol taldeko jokalaria da. Anaia Jon eta ama
Araitzekin bizi da Ermuan, eta erlazio ona dutela
esan digu. Lagunekin ere pozik dago. Betiko
lagunak ditu kuadrilakoak eta mutilekin egotea
gustatzen zaio. “Futbolean aritzen garelako nahiz
eta koadrilan  neska batzuk egon”.


